
Leygardagin fer Tjóðveldi at taka 
støðu til, um flokkurin skal stilla 
upp til Fólkatingsval ella ikki.

Hetta er ein støða, sum Tjóðveldi 
er í undan hvørjum fólkatingsvali, tí 
flokkurin hevur ikki frammanundan 
tikið støðu til, at hann stillar upp til 
Fólkatingsval. Men royndirnar eru 
síðani 1973, at flokkurin hevur stillað 
upp til øll tey 15 fólkatingsvaliini, 
sum hava verið síðani.

Tí er væntandi, at Tjóðveldi aftur 
hesaferð – á sekstandi sinni, fer at 
bjóða seg fram at vinna sess á Fólka­
tingi – og á fimta sinni at vinna sær 
annan sessin.

Men eins og í 1977, so »órógvar« 
Zakarias Wang tjóðveldisveljarar. 
Zakarias Wang hevur boðað frá, 

at hann stillar upp uttanflokka til 
fólkatingsvalið hesaferð. Við sínum 
víðgongdu fullveldissjónarmiðum 
kann hann taka burtur av tjóðveld­
isveljarum.

Tá Zakarias Wang stillaði upp 
uttanflokka til fólkatingsvalið í 1977 
beyð hann Tjóðveldisflokkinum 
at skipa listasamgongu. Tá hevði 
Tjóðveldisflokkurin vunnið fólka­
tingsessin bæði í 1973 og 1975. Men 
Tjóðveldisflokkurin tók ikki av til­
boðnum hjá Zakariasi Wang – og end­
in varð, at Erlendur Patursson fall. 
Tjóðveldisflokkurin var 618 atkvøður 
ov stuttur. Listin hjá Zakariasi Wang 
fekk 890 atkvøður, so tað hevði verið 
nóg mikið til, at Erlendur Patursson 
fekk enn eitt skeið á fólkatingi.

Men tað ber ikki longur til at gera 
listasamgongur, og tí kann Tjóðveldi 
ikki gera sær dætl at atkvøðunum 
hjá Zakariasi Wang. Tvørímóti kann 
uttanflokkalistin hjá Zakarisi Wang 
vera enn einaferð verða orsøkin til, 
at Tjóðveldi ikki kemur á Fólkating.

Tó skal havast í huga, at Tjóðveldi 
sambært kanningum stendur til 
framgongd – og at lítið hugsandi er, 
at ein uttanflokkalisti fær eins nógv­
ar atkvøður, sum í 1977.

Meðan Zakarias Wang man met­
ast at fiska einamest eftir tjóðveld­
isatkvøðum, so man tað ikki hava ta 
stóru ávirkanina, at Sjálvstýrisflokk­
urin ikki stillar upp, tí tær atkvøður­
nar kunnu spreiðast javnt til fleiri 
flokkar. Tá val verður aftur, verða 100 

ár síðani, at Sjálvstýrisflokkurin sein­
ast fekk mann valdan á Fólkating.

Hvønn týdning flokkarnir leggja 
í tað at hava fólkatingsumboð, sæst 
aftur í áhuganum, sum flokkarnir 
hava fyri hesum sessum. 

Valið stendur eyðvitað mill­
um teir fýra stóru. Seinast drógu 
Javnaðarflokkurin og Sambands­
flokkurin longru stráini. Sjúrður 
Skaale hevur ført øðrvísi politikk – 
og tað kann síggjast aftur á valinum. 
Um Edmund Joensen ikki stillar 
upp, so kann Sambandsflokkurin 
fáa trupulleikir.

Men alt stendur opið til eitt kom­
andi Fólkatingsval – har valið fer at 
standa millum stóru flokkarnar – 
eisini Tjóðveldi.

Zakarias ein hóttan ímóti, 
at Tjóðveldi sleppur á danating

Allir vilja á danating

Sak­
aris ger 
nýggjan 
film
tíðind síða 4

90 
mió sóu 
Kaj Leo
tíðindi síða 8

Á tingfundinum týsdagin 
tóku tveir »nýggir« mans á 
sæti tingi.

Annar úr Sambandsflokk­
inum, hin úr Fólkaflokki­
num.

Av tí at Reimund Lang­
gaard, sambandstingmaður, 
er burturi í privatum ørind­
um, vóru boð eftir næsta 
manni hansara, Niels Olafi 
Eyðfinsson úr Hvalba.

Og av tí at Bjarni Djurholm 
úr Fólkaflokkinum eisini er í 
farloyvi, vórðu boð eftir Boga 

Andreassen at taka sæti fyri 
hann.

Bæaðir hava teir havt sti 
fyrr, og tí varð ikki neyðugt 
við atkvøðugreiðslu. Framm­

anundan hevur Kristianna 
Winther Poulsen tikið sæti 
fyri Kára P. højgaard, sum 
er staddur í New York á ST 
aðalfudni

Bogi og Niels Olaf á tingi

Mikudagin 3. november 
byrjar Missiónsvikan 2014 í 
KFUM & K í Klaksvík. Talan 
er um eitt afturvendandi 
tiltak hjá Heimamissiónini. 
Heitið á missiónsvikuni er 
“Guds náði meg ber”.

Mándagin og týsdagin 
eru barnamøtir, har Finn 
Johannesen og Ásbjørn 
Berthelsen hava hvør sítt 
kvøld. Mikukvøldið verður 
møti við Símun P. Jacobsen, 
hóskvøldið talar Ann Dahl 
Hansen prestur. Fríggjakvøldið 
er tað Petur Martin Glerfoss 
sum talar. Leygardagin kl. 10 
er bíbliutími við Øssur Kjølbro 

og um kvøldið talar Margeir 
Toftegaard.

Gudstænasta er í Christ­
ianskirkjuni sunnudagin og 
sunnudagsskúli er kl 14. Um 
kvøldið er møti við Hanus á 

Gørðum og seinni sang- og 
vitnimøti. Missiónsvikuna er 
sangluttøka av m.a. gospel­
kórinum Sola Gratia, Thabor­
kórinum, Fuglafjarðar Mans­
kóri og kórinum í KFUM &K.

Petur Skeel 
Jacobsen 
greiðir frá 
um veðrið

Seinnapart:
Fleyr til gul av landnyrðingi, seinni av 
ymsum ættum, turt og sólglottar. Hitin 
millum 2 og 5 stig.

Lot til andøvsgul av suðri, 
seinnapartin upp í stívt andøvsgul 
av landsynningi. Yvirhøvur turt og 
sólglottar og hitin millum 3 og 
6 stig.

Stívt andøvsgul upp í hvassan vind av 
landsynningi, seinnapartin upp í skrið 
ella storm. Væntandi turt og hitin 
millum 5 og 8 stig.

Veðrið fríggjadagin og 
leygardagin:
Fríggjadagin upp í skrið ella 
storm av landsynningi og regn. 
Leygardagin andøvsgul av 
landsynningi og yvirhøvur turt. 
Hitin  millum 6 og 9 stig.

Veðrið týsmorgunin:
Eitt hátrýst, 1014 hPa. yvir Íslandi 
kemur hendavegin.

Veðrið mikunáttina:
Ein hátrýstryggur skamt vestanfyri 
Føroyar fer eystureftir og mennist. 

